
ᐅᓐᓂᕐᓗᒡᕕᐅᔪᓐᓇᕐᓂᕐᒧᑦ ᑲᒥᓯᓇᐃᑦ 

ᑎᑎᖃᖁᑎᖏᑦ PC-2020-1663 

ᐋᒐᓯ 18, 2020 

 

ᐃᒃᓯᕙᐅᑕᖓᓄᑦ-ᐱᒋᐊᖅᑎᑕᐅᓯᒪᔪᒥ ᐅᓐᓂᕐᓗᑕᐅᔪᑦ ᐃᓄᐃᓪᓗ ᓴᐳᓐᓂᐊᖅᑕᐅᓂᖏᓐᓄᑦ 

ᖃᐅᔨᓴᕐᓂᖅ ᐱᐅᓯᕆᓚᐅᖅᑕᖏᓐᓂᒃ ᐸᓕᓯᒃᑯᑦ, ᑕᐃᑲᓂ ᑲᒪᔨᐅᓂᖏᓐᓂ ᑭᓐᖓᕐᓂ, ᓄᓇᕗᒻᒥ,  

ᑕᒪᓂ ᔫ 1, 2020-ᒥ – ᒪᓕᒃᑕᐅᔭᕆᐊᖃᕐᓂᖏᑦ ᑐᑭᓯᓂᐊᕐᕕᐅᖃᑕᕐᓗᑎᒡᓗ 

ᐃᒃᓯᕙᐅᑕᕆᔭᐅᓂᓐᓂᒃ ᐃᓄᖃᑎᒋᒃᑐᓄᑦ ᕿᒥᕐᕈᐊᖅᑕᐅᖁᔭᐅᔪᓂᒃ ᐊᒻᒪᓗ ᐅᓐᓂᕐᓗᑕᐅᔪᓐᓇᕐᓂᖏᓐᓄᑦ 

ᑲᒥᓯᓇᒃᑯᖏᓐᓂ ᐱᔾᔪᑎᖃᖅᑐᓂᒃ ᐸᓕᓯᒃᑯᓐᓂᒃ (ᑲᒥᓯᓇᐃᑦ), ᐱᒋᐊᖅᑎᑦᑎᓕᖅᑐᖓ ᐃᒃᓯᕙᐅᑕᕐᒧᑦ-

ᐱᒋᐊᖅᑎᑕᐅᓯᒪᔪᓂᒃ ᐅᓐᓂᕐᓗᑕᐅᑎᑦᑎᓂᖅ ᐸᓖᓯᒃᑯᑦ ᖃᓄᐃᓕᐅᓚᐅᕐᓂᖏᓐᓂ ᐱᓂᕐᓗᒃᑐᖃᖅᑎᓪᓗᒍ 

ᑭᓐᖓᐃᑦ ᓄᓇᖓᓂ (Cape Dorset-ᒥᒃ ᑕᐃᔭᐅᓚᐅᖅᑐᖅ) ᓄᓇᕗᒻᒥ, ᐅᓐᓄᓴᖓᓄ ᔫ 1, 2020-ᒥ. 

ᑕᕐᕆᔭᐅᑎᑯᑦ ᐊᔾᔨᓕᐅᖅᑕᐅᓯᒪᔪᑦ ᑐᓂᔭᐅᓚᐅᖅᑐᑦ ᑲᒥᓯᓇᒃᑯᓐᓄᑦ, ᓴᕿᐅᒪᓗᓂ ᐸᓕᓯᒃᑯᑦ ᓄᓇᒃᑯᕈᑎᖓᑦ 

ᐊᖁᒃᑕᐅᔪᖅ ᐊᖑᒧᑦ ᑐᕋᖓᓪᓗᓂ. ᐸᓕᓯᐅᔪᖅ ᒪᑐᐃᖅᓯᕆᕗᖅ ᐊᖁᑎᐅᑉ ᐅᑯᐊᖓᓂᒃ, ᒪᒃᐱᕋᒥᐅᒃ 

ᑐᓗᖅᓯᕗᖅ ᐊᖑᒻᒧᒃ, ᐅᕐᕈᓪᓗᓂᓗ ᓄᓇᒧᑦ. ᑕᐃᓇ ᐸᓖᓯᐅᔪᖅ ᐊᒻᒪᓗ ᐊᓯᖏᑦ ᐊᒥᓱᒐᓴᐃᑦ 

ᐸᓕᓯᐅᖃᑕᐅᔪᑦ, ᐱᑲᑦᑕᓗᒃᓱᑎᒃ ᑎᒍᓯᕗᑦ ᑕᐃᔅᓱᒥᖓ ᐊᖑᒻᒥᒃ.  

ᑲᒥᓯᓇᒃᑯᑦ ᑐᓂᔭᐅᓚᐅᕐᒥᔪᑦ ᐊᓯᒃᑲᓐᓂᖏᓐᓂᒃᑕᐅᖅ ᖃᐅᔨᒪᔭᕆᐊᖃᖅᑕᖏᓐᓂᒃ ᓇᓗᓇᐃᔭᐃᔪᓂᒃ 

ᑭᖑᓂᐊᒍᑦ ᐊᓐᓄᓪᓚᒃᓰᕕᖕᒧᐊᖅᑕᐅᒐᒥ ᐸᓖᓯᒃᑯᑦ ᑎᒍᔭᐅᒪᕕᖓᓐᓂ, ᐊᓯᐊᓄᑦᑕᐅᖅ ᑎᒍᔭᐅᓯᒪᖕᒥᔪᒧᑦ 

ᑖᓐᓇ ᐊᖑᑦ ᐱᒋᐊᖅᑕᐅᓚᐅᕆᕗᖅ. ᑖᓐᓇ ᐊᖑᑦ ᐋᓂᖅᑕᐅᒻᒪᕆᓚᐅᖅᑐᖅ, ᖃᖓᑕᓱᒃᑯᓪᓗᑦ 

ᑐᐊᕕᕐᓇᖅᑐᒃᑯᑦ ᐃᖃᓗᖕᓄᑦ ᐊᐅᓚᖅᑎᑕᐅᓕᓚᐅᖅᑐᖅ.  

ᑲᒥᓯᓇᒃᑯᑦ ᑎᓕᔭᐅᓯᒪᔪᑦ ᖃᐅᔨᓴᑦᑎᐊᖃᑦᑕᖁᔭᐅᓂᖅ ᐅᓐᓂᕐᓘᑕᐅᓯᒪᔪᓂᒃ, ᐸᓖᓯᒃᑯᑦ 

ᑭᐅᑦᑎᐊᖃᑦᑕᕆᐊᖃᕐᒪᑕ ᖃᓄᐃᓕᐅᕐᓂᕐᒥᓄᑦ, ᐃᖕᒥᓂᒡᓗ ᐊᐅᓚᑦᑎᕙᖕᓂᖏᓐᓂ ᐸᓖᓯᐅᖃᑕᐅᔪᑦ. 

ᑲᒥᓯᓇᒃᑯᑦ ᑕᐃᒪᒃ ᑲᒪᔨᐅᕙᒃᐳᑦ ᐃᖕᒥᒍᑦ ᐊᐅᓚᑦᑎᔨᐅᓪᓗᑎᒃ ᐊᒻᒪᓗ 

ᐃᑲᔪᖅᓱᐃᓂᖅᓴᐅᑦᑕᐃᓕᒪᐃᓐᓇᕐᓂᕐᒥᒃ ᐱᐅᓯᖃᖅᑐᓂᒃ ᐅᓂᒃᑳᖃᑕᕆᐊᖃᕐᓂᕐᒥᓄᑦ ᑲᓇᑕᒥᐅᓄᑦ. 

ᐊᑐᖅᓱᓂ ᒪᓕᒐᐃᑦ ᐃᓗᓕᖏᓐᓂᒃ 45.59(1)-ᒥᒃ ᑕᐃᒃᑯᓇᓂ ᒪᓕᒐᕐᓂᒃ ᑕᐃᔭᐅᔪᓂ ᐸᓖᓯᒃᑯᓐᓄᑦ ᒪᓕᒐᐃᑦ 

(“ᐱᔾᔪᑎᓕᖕᓂᒃ ᐸᓖᓯᒃᑯᓐᓄᑦ ᒪᓕᒐᕐᓂᒃ”), ᓱᓕᔪᕆᕙᕋ ᐱᔾᔪᑎᒃᓴᖃᑦᑎᐊᕐᓂᖅ 

ᖃᐅᔨᓴᖅᑕᐅᑎᑦᑎᔭᕆᐊᖃᕐᓂᖅ ᐸᓕᓯᒃᑯᓐᓂᒃ, ᐊᓯᖏᓐᓂᒡᓘᓐᓃᑦ ᑎᒃᑯᐊᖅᑕᐅᓯᒪᔪᓂᒃ 

ᐃᖃᓇᐃᔭᖅᑎᐅᔪᓂᒡᓗᓐᓂᑦ ᒪᓕᒃᑕᐅᓪᓗᑎᒃ ᐃᓗᓕᖏᑦ I-ᖏᓐᓃᑦᑐᑦ ᐸᓕᓯᒃᑯᓐᓄᒃ ᒪᓕᒐᕐᓂ, 

ᐱᔾᔪᑎᖃᕐᓂᖏᓐᓂᒃ ᑕᒪᑐᒥᖓ ᐱᓂᕐᓗᖕᓂᕐᒥᒃ. 

ᑲᒥᓯᓇᒃᑯᑦ ᖃᐅᔨᓴᕐᓂᐊᑐᑦ ᐅᓂᕐᓗᑎᓕᐊᕆᓯᒪᓕᖅᑕᒃᑲᓂᒃ, ᒪᓕᒃᓱᑎᒃ ᐃᓗᓕᖏᓂᑦᑐᓂᒃ 45.66(1) 

ᒪᓕᒐᖏᓐᓂ ᐸᓕᓯᓕᕆᓂᕐᒧᑦ. ᐱᓗᐊᖅᑐᒥᒃ, ᖃᐅᔨᓴᖅᑕᐅᓂᐊᖅᐳᑦ ᒪᑯᓂᖓ 

ᖃᓄᐃᓕᐅᕈᑕᐅᒋᐊᕈᓐᓇᕐᓂᖏᓐᓂᒃ: 

-  ᖃᓄᐃᓕᖓᓚᐅᕐᓂᖏᑦ ᐱᓂᕐᓘᑕᐅᓕᓚᐅᖅᑐᓂᒃ ᖃᐅᔨᓴᖅᑕᐅᓕᖅᑐᓂ; 

-  ᐱᐅᓯᕆᓚᐅᖅᑕᖓᑦ ᐊᑐᖅᑕᐅᓚᐅᖅᑐᖅ ᐸᓕᓯᒧᑦ ᐊᖁᓐᓂᖓᓂ ᓄᓇᒃᑯᕈᑎᒥᒃ ᑐᑭᓕᐅᑦᑎᐊᓚᐅᕐᒪᖓ 

ᑕᐃᒪᐃᓕᖓᑎᓪᓗᒋᑦ; 

-  ᑕᐃᓐᓇ ᐊᖑᑎᐅᑉ ᑎᒍᔭᐅᓚᐅᕐᓂᖓ ᑐᑭᓕᐅᕈᑕᐅᑦᑎᐊᓚᐅᕐᒪᖓᑦ ᑕᐃᒪᐃᓕᖓᑎᓪᓗᒋᑦ; 

-  ᐊᑐᖅᑕᐅᓂᖏᑦ ᓴᖏᓂᖏᑦ ᐸᓕᓯᒃᑯᑦ ᑕᐃᓐᓇ ᐊᖑᑦ ᑎᒍᔭᐅᓕᖅᑎᓪᓗᒍ ᑐᑭᓕᐅᕈᑕᐅᑦᑎᐊᓚᐅᕐᒪᖓᑦ 

ᑕᐃᒪᐃᓕᖓᑎᓪᓗᒋᑦ 

- ᑕᐃᓐᓇ ᐊᖑᑦ ᐃᑲᔪᖅᑕᐅᔭᕆᐊᖃᓚᐅᕐᒪᖓᑦ ᐊᒻᒪᓗ ᐃᑲᔪᖅᑕᐅᑦᑎᐊᓚᐅᕐᒪᖓᑦ 

ᐱᓂᕐᓗᒃᑕᐅᓚᐅᖅᑎᓪᓗᒍ;  

- ᑲᓄᐃᓕᖓᓚᐅᕐᓂᖏᑦ ᐱᔾᔪᑕᐅᓚᐅᖅᑐᑦ ᐊᖑᑎᐅᑉ ᐋᓐᓂᖅᑕᐅᓚᐅᕐᓂᖓᓄᑦ  ᑎᒍᔭᐅᒪᕕᖕᒥᓐᓂᖓᓂ; 

ᑐᑭᓕᐅᑦᑎᐊᓚᐅᕐᒪᖓᑕ ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ  ᖃᓄᐃᓕᔭᐅᑕᐃᓕᒪᔭᕆᐊᖃᕐᓂᖓᓂᒃ ᐊᒻᒪᓗ 

ᖃᓄᐃᓕᖓᓂᖏᑦ ᑎᒍᔭᐅᒪᕕᒋᓐᓂ  ᓈᒻᒪᖕᒪᖓ; 

- ᑕᐃᓐᓇ ᐊᖑᑦ ᓈᒪᔪᓂᒃ ᐊᓂᐊᖅᓯᐅᖅᑎᓄᑦ ᑲᒪᒋᔭᐅᑦᑎᐊᓚᐅᕐᒪᖓᑦ ᐱᓂᕐᓗᒃᑕᐅᓚᐅᖅᑎᓪᓗᒋᑦ 

ᑎᒍᔭᐅᒪᕕᖕᒥ; 

-  ᖃᓄᐃᓕᐅᕈᓯᖏᓐᓂᒃ ᐸᓖᓯᒃᑯᑦ ᑭᐅᒋᐊᕈᑎᖃᕐᓂᖏᓐᓄᑦ ᑕᒪᑐᒧᖓ ᑲᒪᒋᔭᐅᓕᖅᑐᒧ. 

ᐸᓖᓯᒃᑯᑦ ᐱᐅᓯᕆᓚᐅᖅᑕᖏᑦ ᐊᑐᓚᐅᖅᑕᖏᑦ ᖃᐅᔨᓴᖅᑕᐅᓂᐊᖅᑐᑦ ᒪᓕᒡᓗᑎᒃ ᐊᑐᕆᐊᓕᖕᓂᒃ ᒪᓕᒐᕐᓂᒃ 

ᐊᒻᒪᓗ ᐸᓖᓯᒃᑯᓐᓄᑦ ᐊᑐᐊᒐᖏᑦ. ᐃᓱᒪᒃᓴᖅᓯᐅᕈᑕᐅᓂᐊᕐᒥᔪᑦ ᐃᓅᖃᑎᒋᖏᑕᖏᓐᓂᒃ 

ᓇᕐᕈᒋᔭᖃᓚᐅᕐᒪᖓᑕ ᐊᒻᒪᓗ/ᐅᕝᕙᓗᓐᓃᑦ ᐱᐅᒃᓴᖏᑐᐃᓐᓇᕐᓂᖅ ᐃᓄᖕᓂᒃ ᐱᔾᔪᑕᐅᓚᐅᕐᒪᖓᑕ 

ᐊᖑᑎᐅᑉ ᑎᒍᔭᐅᓚᐅᕐᓂᖓᓄᑦ ᐊᒻᒪᓗ ᑕᐃᑲᖓᑦ ᖃᓄᐃᓕᐅᖅᑕᐅᓚᕐᓂᖓᓄᑦ.  

ᖃᐅᔨᑎᓐᓂᐊᖅᑕᕋ ᒥᓂᔅᑕᖓᑦ ᐃᓄᓕᒪᓂᒃ ᐊᑦᑕᕐᓇᖅᑐᓕᕆᔨᖏᓐᓄ ᐊᒻᒪᓗ ᑐᐊᕕᕐᓇᖅᑐᓕᕆᓂᕐᒥᒃ 

ᐸᕐᓇᐅᑕᐅᓯᒪᔪᓂᒃ, ᐊᒻᒪᓗ ᑕᐃᓐᓇ ᐸᓖᓯᒃᑯᑦ ᑲᒥᓯᓇᖓᑦ, ᐃᓱᒪᓕᐅᕈᑎᒋᓚᐅᖅᑕᓐᓂᒃ ᑲᔪᓯᒋᐊᖁᔨᓂᖅ 

ᑕᒪᑯᓂᖓ ᐅᓐᓂᕐᓗᑕᐅᓂᕐᒥᒃ.  


